
RÉAMHRÁ
Is iad cúspóirí an Chiste Craoltóireachta Gaeilge (CCG) ná maoiniú a chur ar fáil le hardchaighdeán ábhar Gaeilge a léiriú agus a chraoladh do lucht féachana i dTuaisceart Éireann agus níos faide i gcéin agus le cinntiú go bhfásfaidh an earnáil léiriúcháin Gaeilge i dTuaisceart Éireann.   
Tá an Ciste ag iarraidh cómhaoiniú a dhéanamh ar réimse leathan de tháirgí íomhánna gluaiste is féidir le hardáin seachadta atá ann faoi láthair agus le cinn atáthar a fhorbairt a sheachadadh – lena n-áirítear analóg, digiteach, ar líne agus idirghníomhach. I gcásanna ar leith agus más féidir fianaise láidir a chur in iúl go mbeadh deiseanna oiliúna ar fáil cuirfear maoiniú ar fáil do léiriú chláir raidió Gaeilge. Glacfar cinntí maidir le hacmhainní a leithroinnt ón CCG ag teacht leis na critéir ar fad atá sonraithe thíos ach ceann de na critéir is tábhachtaí ná fianaise shoiléir a bheith ann go sroichfidh an táirge, nuair a bheidh sé léirithe, lucht féachana substaintiúil i dTuaisceart Éireann. Is í an fhianaise is mó den shroicheadh lucht féachana sin geallúint ó chraoltóir cuí ach d’fhéadfadh fianaise dhifriúil a bheith ann i gcásanna ar leith. 

Áirítear i measc na bpríomhchritéar eile go mbeidh riachtanas ann go mbeidh ar a laghad 75% den chaint sa léiriúchán i nGaeilge agus go mbeidh fotheidil i mBéarla ar gach tionscadal maoinithe.
Déanfaidh Coiste Infheistíochta na Gaeilge (an ‘Coiste’) a bheidh faoi chathaoirleacht Chomhalta Boird de Choimisiún Scáileáin Thuaisceart Éireann (an CSTÉ) cinntí maoinithe go leathbhliantúil cé go bhféadfar cinntí a dhéanamh in imthosca eisceachtúla lasmuigh den chreat ama sin.
Infheisteoidh an Ciste idir £10,000 agus £400,000 go huasteorainn de 75% de chostais iomlána chomhaontaithe an tionscadail agus éileofar go gcaithfear ar a laghad 70% de na costais tionscadail sin i dTuaisceart Éireann. Cuirfear maoiniú ar fáil d’uasmhéid de 50% den líon iomlán tionscadal ag leibhéal cúnaimh 75%, áfach, agus cuirfear maoiniú ar fáil don 50% eile de thionscadail ag níos lú ná leibhéal cúnaimh de 50%. 

I gcás gur leibhéal cúnaimh de 75% a bhíonn ann, caithfear 70% de na costais a chaitheamh i dTuaisceart Éireann. I gcás go mbíonn an leibhéal cúnaimh níos ísle, caithfidh an céatadán caiteachais i dTuaisceart Éireann a bheith comhionann leis an gcéatadán de leibhéal cúnaimh, mar shampla más 50% é an leibhéal cúnaimh, caithfear 50% ar a laghad de na costais a chaitheamh i dTuaisceart Éireann. 

Beidh ar na tionscadail a bheidh i dteideal leibhéal níos airde cúnaimh sainmhíniú na Roinne Cultúir, Meán agus Spóirt (DCMS) ar scannáin bheaga agus dheacra a chomhlíonadh. Tugtar an sainmhíniú sin ar leathanach 11. Áireofar ar na tionscadail a bheidh i dteideal leibhéal níos ísle cúnaimh léiriúcháin de mhalairt leagain, comhléiriúcháin dhátheangacha agus/nó tionscadail eile a bheidh á maoiniú go príomha ag an chraoltóir. 

Soláthróidh an Coiste treoir ag an tús, agus ina dhiaidh sin nuair is cuí, maidir leis na cineálacha clár a dtabharfaidh an CCG tosaíocht dóibh.  Mar sin féin, is ar mhaithe le treoir a thabhairt do chraoltóirí é sin den chuid is mó agus ba chóir do chuideachtaí a bheidh ag déanamh iarratas aird a thabhairt ar na cáipéisí tairisceana agus ar na liostaí mianta a sholáthróidh craoltóirí ar leas leo cláir i nGaeilge a chraoladh.
Moltar d’iarratasóirí ar suim leo iarratas a dhéanamh ar an Chiste teagmháil a dhéanamh le Ceannasaí an Chiste Craoltóireachta Gaeilge chun an t-iarratas a phlé sula gcomhlánaíon siad an fhoirm iarratais.
 COIMISIÚNÚ 
An Próiseas Coimisiúnaithe 
Soláthróidh an CSTÉ, tríd an Choiste Infheistíochta, ag tús an CCG liosta tosaíochtaí (na ‘Tosaíochtaí’) don CCG.  Léireoidh na Tosaíochtaí nádúr agus scóip an táirge a shamhlaítear lena n-áirítear na genres clár is mó spéise leis an CCG ó thaobh maoinithe.   Soláthróidh sé roinnt treorach fosta maidir leis an chéatadán maoinithe a bheidh ar fáil tríd an CCG a bheidh cionroinnte chuig gach genre, grúpa lucht féachana nó tosaíocht.  Déanfar na Tosaíochtaí, nach bhfuil iontu ach treoir agus nach mbeidh ceangailteach ar aon bhealach ar an Choiste Infeistíochta, a thabhairt cothrom le dáta mar is gá ar feadh shaolré an CCG.  

Cuirfear na Tosaíochtaí ar fáil go poiblí ach tá sé dírithe den chuid is mó ar  chraoltóirí ar spéis leo oibriú leis an CCG agus beidh tionchar acu ar cháipéisí tairisceana na gcraoltóirí chuig na léiritheoirí neamhspleácha.
Ar bhonn na dTosaíochtaí agus ag teacht lena sceidealú féin agus le riachtanais a lucht féachana, cuirfidh craoltóirí leasmhara cáipéisí tairisceana ar fáil a shonróidh na cineálacha clár sainiúil a theastaíonn uathu a choimisiúnú.  Soláthróidh na craoltóirí na cáipéisí tairisceana sin ag teacht lena nósanna imeachta coimisiúnaithe agus lena gcreata ama féin.
Nuair a bheidh deimhniú faighte ag cuideachta léiriúcháin neamhspleách ó chraoltóir go dteastaíonn ón gcraoltóir clár ar leith a choimisiúnú, is féidir leis an chomhlacht léiriúcháin neamhspleách iarratas a dhéanamh chuig an CCG.
Déanfaidh an CCG cinntí faoi thionscadail go leathbhliantúil cé go bhféadfar cinntí a dhéanamh in imthosca eisceachtúla lasmuigh den chreat oibre sin.  

D’fhéadfaí a shamhlú in imthosca an-teoranta go bhféadfaí tosaíocht de chuid CCG (mar shampla cláir oideachasúla nó ábhair a chraolfaí ar ardán digiteach) a bhaint amach níos fearr trí ardán seachadta eile seachas craoltóir. Sa chás sin, dhéanfadh an chuideachta léiriúcháin neamhspleách iarratas díreach chuig an CCG gan tagairt do chraoltóir.  Bheadh feidhm le gach critéar eile sa ghnáthchúrsa agus, níos tábhachtaí fós, bheadh feidhm fós le fianaise maidir le sroicheadh lucht féachana fós i bhfeidhm.  

MEASÚNÚ
An Coiste Infheistíochta
Tá údarás tarmligthe ag an gCoiste Infheistíochta laistigh de CSTÉ chun cinntí ó thaobh maoinithe a dhéanamh maidir leis an CCG.
Tá an Coiste Infheistíochta comhdhéanta de 6 chomhalta lena n-áirítear an cathaoirleach ar comhalta Boird de chuid CSTÉ é.  

Ar na comhaltaí eile den Choiste Infheistíochta tá comhalta ainmnithe ó BBC TÉ agus ó TG4 faoi seach a dhéanann ionadaíocht ar leasanna craoltóireachta go ginearálta, tá ainmniúchán ó Fhoras na Gaeilge agus tá beirt ionadaithe neamhspleácha thar ceann an lucht féachana a labhraíonn Gaeilge i dTuaisceart Éireann.
Beidh stádas breathnadóireachta ar an choiste ag Comhairle Scannáin an Ríocht Aontaithe (CSRA) a sholáthraíonn maoiniú rialtais don CCG. 

Critéir Mheasúnaithe
Déanfaidh an Coiste Infheistíochta measúnú ar iarratais a chomhlíonann na critéir seo a leanas:  
· Is bunriachtanas maoinithe é go gcaithfidh ar a laghad 75% den ábhar labhartha sna cláracha a bheith i nGaeilge.
· Ní mór fianaise ar mhaoiniú meaitseála a chur ar fáil agus más cuí, fianaise a chur ar fáil go gcuirfidh an tionscadal le léibhéal cláracha na gcraoltóirí.
Nuair a dhéanann an Coiste Infheistíochta cinntí beidh a n-aird ar na critéir seo a leanas chomh maith:  

· Go gcomhlíonann an tionscadal go sásúil na Tosaíochtaí a bhíonn socraithe.

· Caighdeán an togra agus tarraingt an lucht féachana.  

· Luach ar airgead/uasmheádú na n-acmhainní laistigh den CCG
· Inrochtaineacht laistigh de sceideal an chraoltóra/uasmhéadú rochtana lucht féachana. 
· Inchur d’fhorbairt na hearnála léiriúcháin neamhspleách Gaeilge i dTuaisceart Éireann; tríd earcaíocht oibrithe cainteoirí líofa Gaeilge, comhléiriú agus/nó comhchraoladh a chur chun cinn nó má léirítear féidireachtaí oiliúna agus gnéithe forbartha a fhuáil san iarratas.  
TÉARMAÍ GNÓ
Cé a fhéadfaidh iarratas a dhéanamh?
Caithfidh iarratasóirí chuig an CCG a bheith ina gcomhlachtaí neamhspleácha a bheidh cláraithe le gníomhaireacht bhuan i dTuaisceart Éireann. Níl éilíonn an CCG go ndéanfaí gníomhaíochtaí léiriúcháin sonracha i dTuaisceart Éireann. Tá lánchead ag Iarratasóirí a roghnú cén chuid den phróiseas léiriúcháin a mheasann sé a bheith oiriúnach a dhéanamh lasmuigh de Thuaisceart Éireann.     
Glacfaidh an CCG le socruithe comhléiriúcháin i gcás nach mbíonn gníomhaireacht bhuan i dTuaisceart Éireann ag an chomhléiritheoir ar an choinníoll go gcomhlíonann an tionscadal agus an comhléiriúchán go soiléir na critéir luaite ar fad agus go gcuideoidh an tionscadal, i dtuairim an Choiste Infheistíochta, níos mó le haidhmeanna CCG ná tionscadal mar é gan socrú comhléiriúcháin. 

In imthosca teoranta nuair nach bhféadfaidh an earnáil léiriúcháin neamhspleách cineál áirithe léiriúcháin a éascú, féadfaidh an Coiste Infheistíochta tionscadal a chuireann craoltóir i láthair go díreach a bhreithniú gan gá le comhléiriúchán. Breithneoidh an Coiste Infheistíochta iarratas den sórt sin ar a fhiúntas agus beidh sé faoi réir gach critéar cuí.
Leibhéil Infheistíochta
I gcoitinne ní infheisteoidh an CCG ag dhá cheann ná meá níos lú ná £10,000 i dtionscadal agus ní infheisteofar níos mó ná £400,000 in aon tionscadal nó in aon sraith ar leith.  

Is de rogha an Choiste Infheistíochta agus sin amháin a bheidh an leibhéal maoinithe ach beidh sé ag teacht leis na rátaí margaidh don genre cuí laistigh de Thuaisceart Éireann.
Teanga & Fotheidil
Éileoidh an CCG de ghnáth go mbeidh ar a laghad 75% den chaint laistigh d’aon tionscadal a bheidh maoinithe i nGaeilge. Caithfear fotheidil Bhéarla a bheith ar gach tionscadal a mhaoineoidh CCG.
Maoiniú meaitseála
Soláthróidh an CCG uasmhéid de 75% de chostais iomlána chomhaontaithe an tionscadail do 50% de na tionscadail a mhaoineofar i rith téarma iomlán an CCG. Déanfar an 50% eile de na tionscadail a mhaoiniú ag leibhéil athraitheacha go dtí uasmhéid de leibhéal cúnaimh 50%.  
I gcás go mbeidh an CCG ag infheistiú 75% de chostais iomlána chomhaontaithe an tionscadail, caithfidh an craoltóir an t-iarmhéid de 25% de chostais chomhaontaithe an tionscadail a sholáthar.  Sa 25% sin, caithfidh íosmhéid de 15% airgead tirim a bheith sa tionscadal ach d’fhéadfadh 10% d’fhorchostas seasta ar an gcraoltóir a bheith san áireamh, rud a léireoidh obair eagarthóireachta an chraoltóra ó  thaobh fhorbairt agus léiriú an tionscadail. 

I gcás go mbeidh an CCG ag infheistiú idir 5% agus 50% de chostais iomlána chomhaontaithe an tionscadail, caithfidh maoiniú meaitseála iomlán chun 100% de na costais a bheith tiomnaithe go soiléir le híosmhéid de 25% á sholáthar ag an gcraoltóir. 

Má tharlaíonn sé nach mbeidh craoltóir ceangailte agus go mbaintear sroicheadh sásúil lucht féachana amach ar bhealaí eile, beidh an fhreagracht maidir leis an 25% de mhaoiniú meaitseála  ar an gcuideachta a dhéanann an t-iarratas.

Ní iarrfaidh an CCG ag aon tráth leibhéal críochachais a bheidh níos mó ná an méid a chuirfidh an CCG le costais iomlána an tionscadail. Mar shampla, i gcás go mbeidh an leibhéal cúnaimh uasta de 75% i bhfeidhm, beidh an leibhéal críochachais teoranta chuig 70%. 

Craoltóirí Incháilithe
Tá an CCG oscailte do gach craoltóir atá ábalta sroicheadh suntasach ar fud Thuaisceart Éireann ar fad a léiriú.  

I gcás gach craoltóra, caithfidh an Coiste Infheistíochta a bheith cinnte gur tionscadal sa bhreis ar na cláir Ghaeilge a bhíodh an craoltóir a tharchur sular bunaíodh CCG an tionscadal atá beartaithe.   Agus an bhreisíocht sin á meas tabharfaidh an Coiste Infheistíochta aird chuí ar an líon uaire de chláir Ghaeilge a bhíodh á dtarchur roimhe sin ag an chraoltóir,  luach choimisiúin léiriúcháin neamhspleách Ghaeilge an chraoltóra laistigh de Thuaisceart Éireann agus caighdeán foriomlán na gclár Gaeilge a tharchuir an craoltóir roimhe sin.
Ní bhainfear leas as CCG chun cuidiú airgid a chur ar fáil do ghníomhaíochtaí a bhíonn idir lámha cheana féin ag craoltóirí.  Is é an aidhm atá le CCG ná acmhainní a nascadh chun an comh-chuspóir  maidir le hionadaíocht níos mó don Ghaeilge ar an scáileán a bhaint amach.
Eisiaimh
Is féidir leis an CSTÉ diúltú breithniú a dhéanamh ar iarratas in imthosca a bhreithníonn sé dá rogha féin go hiomlán a bheith cuí.  Áirítear iad seo a leanas ar na himthosca sin, ach ní hiad sin amháin: 
· Más léir ón togra go bhféadfadh an tionscadal a bheith pornagrafaíoch, nó go léirítear foréigean gan ghá nó mar chineál sásaimh, nó chun sárú ar chearta daonna a mholadh;
· Más léir ón togra go mbeidh an tionscadal leagtha amach chun idirdhealú a chothú ar fhorais cine, inscne, aois, gnéaschlaonadh, stádas pósta, míchumas, bíodh cleithiúnaithe ag duine nó ná bíodh, creideamh nó dearcadh polaitiúil.
Iasachtaí
Beidh infheistíocht ón CCG i bhfoirm iasacht aisghabhála chomh maith le rannpháirtíocht brabúis de 25% (má bhíonn infheistíocht an CCG níos lú ná 75% beidh aisghabháil níos lú i bhfeidhm pro rata). Ní bheidh iasachtaí a dheonfaidh an CCG inaisíoctha ach amháin nuair a bhíonn díolacháin thánaisteacha ann lasmuigh d’oileán na hÉireann.  
Mar gheall ar infheistíocht réasúnta beag na gcraoltóirí, beidh a gcearta clúdaithe ag ceadúnas craolta ach ní bheidh cothromas acu i dtionscadail a bheidh maoinithe ag CCG. Coimeádfaidh an chuideachta léiriúcháin iarrata gach ceart sa bhreis agus thar cheadúnas an chraoltóra.  Tabharfaidh an struchtúr sin deis do chuideachtaí iarrata leas a bhaint as cearta tánaisteacha agus luach a chruthú dá gcomhlachtaí  agus don earnáil.
Comhaontú Léiriúcháin, Buiséad & Sreabhadh Airgid Thirim
Beidh an CCG ag súil le buiséad léiriúcháin a bheidh bunaithe ar ghnáthchleachtais an tionscail agus ar rátaí an mhargaidh agus cuirfear cistí ar fáil roimh ré de réir sceidil shreabhadh airgid a bheidh comhaontaithe roimh ré.
Ní eiseoidh CCG aon chuid dá infheistíocht go dtí go mbeidh comhaontú léiriúcháin déanta agus go mbeidh fianaise maidir le clúdach árachais curtha ar fáil.  Is i bprionsabail a dhéanfar aon tairiscintí maoinithe faoi réir conartha.  
Fad na Tairisceana 
Beidh tairiscint infheistíochta ó CCG bailí de ghnáth ar feadh tréimhse 6 mhí ó fhógrófar an dámhachtain, mura gcomhaontófar a mhalairt agus beidh sí faoi réir ag gach tráth cistí a bheith ar fáil laistigh den CCG. 
Oiliúnaithe
Tá an CCG tiomanta an leibhéal scileanna laistigh den earnáil léiriúcháin Ghaeilge a fhorbairt.  Dá réir sin, coimeádann an CCG an ceart oiliúnaithe a cheapadh chuig gach tionscadal a bheifear a mhaoiniú.  Déanfar ceapachán na n-oiliúnaithe sin i gcomhairle leis an iarratasóir.  Ní bheidh costas na n-oiliúnaithe sin mar chuid de bhuiséad an tionscadail agus íocfaidh CCG ar leithligh astu. Beidh na hoiliúnaithe ceangailte leis an CSTÉ agus dá réir sin ní thabhófar aon shochar díreach chuig aon chuideachta phríobháideach. Is cainteoirí líofa Gaeilge arna n-earcú ag an CSTÉ ar bhonn earcaíochta oscailte a bheidh sna hoiliúnaithe. 
Tiomantas do Dhea-chleachtas
Beidh sé riachtanach  i gcás gach léiriúcháin a gheobhaidh tacaíocht ó CCG go ndéanfar an ranníoc caighdeánach tionscail ó thaobh an tobhaigh oiliúna tionscail cuí a bhaileoidh agus a sheachadfaidh Skillset agus nó PACT thar ceann an tionscail. Ba chóir go mbeidh sé sin le feiceáil mar mhír líne sa bhuiséad. Ní bheidh an tobhach seo in áit aon soláthair atá ann cheana féin maidir le hoiliúnaithe a fhostú a d’fhéadfadh a bheith sa bhuiséad agus is costas oiliúna breise atá ann.   
Caithfidh gach léiriúchán a gheobhaidh tacaíocht ó CCG a bheith tiomanta do Chód Cleachtais Tionscail Thuaisceart Éireann atá foilsithe ag an CSTÉ agus cloí leis. 
Teidil Chreidiúna, Poiblíocht agus Ábhair Sheachadta
Éileoidh CCG 2 chóip ar DVD den chlár críochnaithe, cóip amháin le fo-theidil agus cóip glan.
Éileoidh an CCG fearas preas freisin lena n-áirítear 10 ngrianghraf den léiriúchán.
Éileoidh an CCG teideal creidiúna le híomhá (logo) an CCG ar achan léiriúcháin.
Beidh ar gach ábhar poiblíochta priontáilte creidiúint a thabhairt do Choimisiún Scannán agus Teilifíse Thuaisceart Éireann mar riarthóirí ar CCG. 
Monatóireacht agus Tuairisciú
Éileoidh CCG tuairisciú costais ag teacht le cleachtas caighdeánach an chraoltóra cheangailte.  Beidh tuairisciú costais de dhíth roimh na híocaíochtaí idirthréimhseach agus na híocaíochtaí deiridh ar a laghad.  
Éileoidh CCG ceadú agus síniú le linn réamhléiriúcháin, léiriúcháin agus iarléiriúcháin an tionscadail ag teacht le cleachtas caighdeánach an chraoltóra cheangailte.
Forchoimeádann CCG an ceart rochtain a fháil ar thuarascálacha airgeadais le linn shaolré an léiriúcháin agus i ngach cás ar feadh achar cúig bliana ar a laghad tar éis an dáta seachadta.  D’fhéadfadh an tríú páirtí iniúchadh seachtrach a dhéanamh thar ceann CCG maidir le haon tionscadal maoinithe. 
Comhionannas Deiseanna 
Tá dualgas reachtúil ar CCG aird chuí a thabhairt ar an ngá atá le comhionannas deiseanna a chur chun cinn idir daoine lena mbaineann éagsúlacht sna nithe seo a leanas: creideamh, dearcadh polaitiúil, insce, cine, stádas pósta, aois,

míchumas, gnéaschlaonadh nó má bhíonn cleithiúnaithe ag duine nó ná bíodh. Beidh ar CCG aird chuí a thabhairt ar a inmhianta is atá sé dea-chaidreamh a chothú idir daoine atá éagsúil ó thaobh chreidimh, dearcadh polaitiúil nó ó thaobh grúpa cine. Tabhair ar aird le do thoil go bhfeidhmíonn an CSTÉ an polasaí seo i ndáil le gach ceann dá chinntí maoinithe. 

An Próiseas Iarratais 
Caithfidh an t-iarratasóir iarratas a chur isteach ar fhoirm iarratais chaighdeánach leictreonach an CCG. Is féidir an fhoirm sin agus sonraí eile a bhaineann le hiarratas a chuir isteach a fháil ag www.northernirelandscreen.co.uk. Má tá aon cheist faoi iarratas is féidir teagmháil a dhéanamh le hÁine Walsh, Ceannasaí an CCG ag ainew@northernirelandscreen.co.uk nó tríd an phost ag:

Ceannasaí an Chiste Craoltóireachta Gaeilge

Coimisiún Scáileáin Thuaisceart Éireann

Teach Alfred

21 Sráid Alfred

Béal Feirste

BT2 8ED

Teil: 028 90 232444

Faics: 028 90 239918

Is é freagracht an léiritheora an costas a bhaineann leis an iarratas a dhéanamh.

Sainmhíniú ar scannáin dheacra arna sholáthair ag an Roinn Cultúir, Meán agus Spóirt

Is éard is scannán deacair ann ná scannán ar beag seans a bheadh ann go n-éireodh leis ar bhonn tráchtála mar gheall ar a nádúr turgnamhach nó mar gheall go raibh leibhéal ard de bhaol cruthaitheach ag baint leis. Chaithfeadh scannán deacair freisin cur le ceann nó níos mó de na cuspóirí seo a bhaint amach:

(a) comhdhéanta d’aetas láidir cultúrtha agus seirbhíse poiblí; nó

(b) cur le feabhsúchán ar theicneolaíochtaí nua trí, inter alia, formáidí nua seachadta digiteacha a thriail ar shlí nuálach agus chruthaitheach, ag cur tuilleadh le healaín na scannánaíochta agus na scéalaíochta; nó

(c) dúshláin nua agus nuálacha a chur chun cinn i bhfoirm agus in ábhar na scannán maoinithe; nó

(d) malairt shoiléir a thabhairt do scannánaíocht thráchtála agus deiseanna a thabhairt do lucht déanta scannán a bhfuil cúl tugtha ag na tionscail scannán tráchtála san Eoraip dóibh, nó a bhfuil cúl tugtha acu féin do na tionscail sin; nó

(e) lucht déanta scannán agus lucht féachana a spreagadh le tabhairt faoi mhionteangacha; nó

(f) tacú le forbairt ghnólachtaí agus daoine aonair i limistéir ina bhfuil forbairt íseal eacnamaíocht nó sóisialta, agus deiseanna cruthaitheacha  thabhairt dóibh; nó 

(g) deiseanna a thabhairt d’eagraíochtaí agus do dhaoine aonair a bhí eisiata ón tionscal scannánaíochta mar thoradh ar, mar shampla, cine, inscne, gnéaschlaonadh, bochtaine, míchumas, a bheith scoite amach go geografach, creideamh nó dearcadh polaitiúil; nó 

(h) tacú le pobail scannánaíochta chruthaitheacha agus éifeachta a fhorbairt trasna dhá thír ar a laghad atá i Limistéar Eacnamaíochta na hEorpa (i.e. an Íoslainn, an Iorua, Lichtinstéin); nó

(i) forbairt scannán beag nó scannán píolótach faoi 10 nóiméad a bhfuil cumas tráchtála leo a chur chun cinn.

